
	[bookmark: _Hlk198655137]1․ Վարչապետի աշխատակազմի իրավաբանական վարչություն 
	30.09.2025թ․

	
	N 02/16.20/31606-2025 

	   Նախագծի 2-րդ կետով որոշմանը հետադարձ ուժ տալու մասով կարգավորումը ծանրակշիռ հիմնավորման կարիք ունի՝ իրավակարգավորիչ նշանակություն ունենալու տեսանկյունից:
	  Գյուղատնտեսական հումքի մթերումների (գնումների) նպատակով տրամադրվող վարկերի տոկոսադրույքների սուբսիդավորման ծրագիրը (այսուհետ՝ ծրագիր)   նպատակաուղղված է գյուղատնտեսական հումքի մթերումների կազմակերպման և մթերված հումքի արժեքը կարճ ժամկետում գյուղացիական տնտեսություններին վճարման հարցում տնտեսավարողներին աջակցելուն։ Մյուս կողմից «Առևտրի և ծառայությունների մասին» օրենքի 9-րդ հոդվածի համաձայն ձեռք բերված գյուղատնտեսական արտադրանքի հաշվարկային փաստաթղթերով կամ պայմանագրով նախատեսված վճարումները կատարվում են ոչ ուշ, քան մատակարարի կողմից հաշվարկային փաստաթղթերի դուրսգրման, իսկ հաշվարկային փաստաթուղթ դուրս գրված չլինելու դեպքում՝ գյուղատնտեսական արտադրանքի մատակարարման պահից 30 օրացուցային օրվա ընթացքում։
  Ընթացիկ տարվա խաղողի մթերումներն սկսվել են սեպտեմբեր ամսից և մի շարք տնտեսավարողներ ծրագրից օգտվելու նպատակով արդեն իսկ դիմել են ֆինանսական կառույցներին։ Տեղեկացված լինելով, որ շրջանառության մեջ են դրվել ծրագրի շրջանակներում բյուջետային երաշխիքների տրամադրում նախատեսող Կառավարության որոշման նախագծերը՝ տնտեսավարողները ՖԿ-ներին են դիմել սեփական գրավով ապահովված չափը գերազանցող չափով վարկերի ստացման հայտեր, որոնք հաստատվել են կամ գտնվում են հաստատման փուլում։ ՖԿ-ները առաջին փուլով տրամադրում են հաստատված վարկերի միայն գրավով ապահովված մասի չափով միջոցներ, իսկ մնացած մասը՝ բյուջետային երաշխիքի տրամադրումից հետո։ 
Վերոգրյալից և մթերված խաղողի արժեքը կարճ ժամկետում խաղողագործներին վճարելու անհրաժեշտությունից ելնելով նախագծով նախատեսվում է, որ բյուջետային երաշխիքներ տրամադրվեն ծրագրի շրջանակներում 2025 թվականի սեպտեմբերի 1-ից մինչև 2025 թվականի դեկտեմբերի 30-ը տրամադրվող վարկերի համար։ 

	2․ Արդարադատության նախարարություն 
	11.09.2025թ․

	
	N /27.3/40370-2025

	       1)Նախագիծ 1-ի 1-ին կետի 1-ին ենթակետով նախատեսվում է Հայաստանի Հանրապետության կառավարության 2019 թվականի փետրվարի 28-ի N 201-Լ որոշման (այսուհետ՝ Որոշում) 7-րդ կետից հետո լրացնել նոր 8-րդ կետ, հետևյալ բովանդակությամբ․
«Խաղողի մթերումների (գնումների) նպատակով տրամադրվող վարկերի գծով տնտեսավարողների մոտ ապահովման միջոցի ոչ բավարար մակարդակի դեպքում Հայաստանի Հանրապետության կառավարության կողմից 2025 թվականի սեպտեմբերի 1-ից մինչև 2025 թվականի դեկտեմբերի 30-ը տրամադրվում է մինչև 50%-ի չափով բյուջետային երաշխիք, բայց ոչ ավելի, քան 2024 թվականին արտահանված արտադրանքի արժեքը։»։
Հարկ է նկատի ունենալ, որ Նախագծով նախատեսվող ծրագիրը՝ խաղողի մթերումը և այդ նպատակով Հայաստանի Հանրապետության կառավարության կողմից տրամադրվող վարկերի գծով բյուջետային երաշխիքի տրամադրումը նախատեսվում է իրականացնել 2025 թվականին, ուստի առաջարկում ենք Որոշման նախաբանում հղում կատարել նաև «Հայաստանի Հանրապետության 2025 թվականի պետական բյուջեի մասին» օրենքի 9-րդ հոդվածի 21-րդ մասին, համաձայն որի՝ Կառավարությանը անհրաժեշտության դեպքում՝ հաստատում է պետության ներքին և արտաքին քաղաքականության բնագավառում Հայաստանի Հանրապետության 2025 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ։
2) Նախագիծ 1-ի 2-րդ կետում հստակեցման նպատակով առաջարկում ենք «դեկտեմբերի» բառից առաջ լրացնել «2025 թվականի» բառերը։
	1) Ընդունվել է։



















2) Ընդունվել է։

	3․ Ֆինանսների նախարարություն 
	11.09.2025թ․

	
	N 01/11-4/20146-2025

	Հաշվի առնելով, որ ՀՀ կառավարության 2021 թվականի փետրվարի 25-ի թիվ 252-Լ որոշմամբ սահմանված կարգի 15-րդ կետի շրջանակներում ՀՀ ֆինանսների նախարարությունը որպես շահագրգիռ մարմին ներկայացնում է կարծիք՝ հայտնում ենք, որ անհրաժեշտ է «Հայաստանի Հանրապետության կառավարության 2019 թվականի փետրվարի 28-ի թիվ 201-Լ որոշման մեջ լրացումներ կատարելու մասին ՀՀ կառավարության որոշման 1-ին կետի 1-ին ենթակետից հանել «Հայաստանի Հանրապետության ֆինանսների նախարարի հետ համատեղ մշակել և» բառերը:
	Ընդունվել է։

	4․ Տարածքային կառավարման և ենթակառուցվածքների նախարարություն 
	05.09.2025թ․

	
	N ԴԽ/15.3/30611-2025

	Առաջարկություններ չկան։
	

	5․ Պետական եկամուտների կոմիտե
	08.09.2025թ․

	
	N 01/3-3/55007-2025

	Առաջարկություններ չկան։
	



